Fundur 3. maí 2007

Fundinn sátu: Álfheiður Svana Kristjánsdóttir, Gísli Sverrisson og Jón Baldvin Hannesson.

1. Skóladagatal 2007-2008. Ekki er hægt að verða við ósk foreldraráðs um að láta skipulagsdaga næsta skólaárs liggja að helgi. Ástæðan er sú að nota verður þá vikudaga þar sem viðvera kennara er mikil svo ekki þurfi að koma til aukagreiðslna vegna viðbótar viðveru kennara. 

2. Ráðningarmál. Búið er að ráða þrjá nýja kennara. Verið er að auglýsa fjórar lausar stöður. Skipulagning næsta skólaárs er hafin fyrir nokkru en ekki hægt að ljúka henni fyrr en skólinn hefur fengið úthlutað kennslukvóta til að vinna með. 

3. Einstaklingsmiðað nám og kennsla. Skólastjórar á Akureyri sækja nú endurmenntun um efnið en fyrirhugað er að grunnskólarnir taki upp þessi vinnubrögð í samræmi við áherslur aðalnámskrár og stefnu Akureyrarbæjar. Giljaskóli áætlar að stíga nokkur skref í þessa átt í 1. - 3. bekk næsta vetur. 

4. Áherslur Giljaskóla á þróun lýðræðis og mannréttinda. Rætt um hvernig megi efla lýðræðisleg áhrif foreldra og nemenda á skólastarfið. Megináherslur varðandi foreldra ættu að tengjast stóraukinni virkni bekkjarfulltrúa. Telur foreldraráð að með því að bæta skipulag og efla virkni foreldrafulltrúa sé kominn góður lýðræðislegur vettvangur til að taka fyrir ýmis málefni tengd skólastarfinu. Rætt um ýmislegt í þessu sambandi. Nemendalýðræði þarf að vera ólíkt eftir aldri nemenda en ekki síst þurfi þurfi að efla þjálfun í framkomu og tjáningu, t.d. á samkomum á sal. Ákveðið að fara með þessa umræðu inn í stjórn foreldrafélagsins til að fá fram álit fleiri foreldra. 

